
«Os xornais son literatura potencial, 
a realidade sempre supera a ficción»

que a primera noticia sobre a 
existencia das Catas deulla o di-
rector de Xerais, Manuel Bragado: 
«Non, non sabía delas, pero entre 
literatura, pinchos, que como en 
Lugo en ningún outro sitio, o viño 
e a música, é un cóctel máis que 
atraínte».

Licenciado en Filoloxía Galega 
e Hispánica pola Universidade de 
Santiago de Compostela, actual-
mente traballa como tradutor 
intérprete na Audiencia Provin-
cial de Pontevedra. Acadou unha 
mención especial do xurado en 
2003 no XII Certame Manuel 

«En Lugo traballei sete anos 
e gárdolle moito cariño. É 
unha cidade moi accesible, 
que integra os demais», 
dixo onte o escritor

pola escrita como pola lectura, 
convertiuse nestes últimos anos 
«nun soño» que está vivindo.

‘Tempos de bebidas isotónicas e 
fast food’, composto por trinta re-
latos breves sobre as contradicións 
e o devalo da sociedade galega do 
noso tempo, nace da indignación. 
«Si, esa é a palabra clave», convén 
o autor. «O libro nace para expre-
sar esa indignación que sentías 
por dentro durante os anos da cri-
se, que aínda segue presente, aín-
da que se fale menos de primas de 
risco. Todo este bombo sobre pre-
ferentes, precariedade laboral... 
Tamén o sufrín eu. Nun momento 
dado xa se dicía que non chegaba 
con aprobar unha oposición. Ha-
bía o perigo de que nos enviasen 
para casa», recorda. 

Trinta relatos duros, que com-
pensa co humor, e que toman 
como fonte de inspiración as no-
vas dos xornais, «que son litera-
tura en potencia», asegura. «Es-
tanche contando unha realidade 
que sempre supera a ficción. Está 
comprobado», engade.

A obra resulta eminentemen-
te urbana. «Xa mo dicía o escitor 
Marcos Calveiro, que non existía o 
rural. Supoño que tamén é o que 
vivo. Recollo un pouco o que teño 
máis preto», afirma.

Esas historias que Alonso cons-
trúe sobre a crise, as novas tec-
noloxías ou a violencia de xénero 
están narradas en primeira persoa 
coa intención de derrubar calque-
ra cortina ou barreira co lector, e 
facelas «máis impactantes».

Ri ao recordar os seus tempos 
de barman e, ao preguntarlle se 
lle serviron para dotar de frescura 
os diálogos, responde: «Traballei 
como camareiro cinco anos e per-
cibes moitas cousas. Eu son obser-
vador, e gústame, por exemplo, 
escoitar como se expresa a xente. 
Pero sobre todo, daste de conta da 
soidade das persoas».

MARÍA L. VIÑAS
☝ mlopezv@elprogreso.es 

LUGO. As Catas Literarias do 
Museo Interactivo da Historia de 
Lugo (MIHL) recibiron onte o que 
durante un tempo foi casi veciño 
da cidade —traballou durante sete 
anos, ata hai tres, como tradutor 
intérprete na Audiencia Provin-
cial—, o autor Álex Alonso, que 
presentou o seu último traballo, 
o libro de relatos ‘Tempos de bebi-
das isotónicas e fast food’ (Xerais), 
merecedor do premio Ánxel Fole.

Álex Alonso (Vigo, 1968) reco-
ñecía unhas horas antes do acto 

▶ Álex Alonso presentou nas Catas do MIHL
‘Tempos de bebidas isotónicas e fast food’
▶ A obra, gañadora do Ánxel Fole, reúne trinta
relatos sobre as consecuencias da crise

Murguía de narracións breves 
pola obra ‘Estremonías’ e gañou 
en 2010 o cuarto certame de rela-
tos de muller Maltilde Bares por 
‘Xénero imperfecto’.

O premio Ánxel Fole, «para 
min», —salienta— «é un orgullo 
pola relación que teño con Lugo. 
A Lugo lle collín e lle gardo moito 
cariño. É unha cidade moi accesi-
ble, con xente moi cariñosa, que 
integra os demais», opina.

Alonso conta que escribiu des-
de sempre como «unha actividade 
necesaria». E esa afección tanto 

Álex Alonso, onte no MILH de Lugo. XESÚS PONTE

Silva publica o poemario ‘Posta de sol’
▶O xornalista e escritor ocúpase nestes versos da nostalxia da infancia, do erotismo, da vida e da morte

EFE
SANTIAGO. O xornalista de Meli-
de Manuel Silva publica‘Posta de 
sol’, un libro no que se recollen 51
poemas de temática variada en-
tre os que destacan os referidos ao 
mundo rural, ao medio ambiente, 
ao erotismo, á vida e á morte.

O poemario, escrito en galego 
—excepto seis poemas que foron 
compostos en castelán— está edi-
tado por Meubook e leva na súa 
portada como ilustración unha 
fermosa posta de sol na Coruña 
realizada polo pintor Ramón Ira-
go.

Segundo comentou a Efe o 
autor da obra, «a temática é moi 

variada, pois vai desde a defensa 
do medioambiente até cuestións 
sociais, relixiosas e políticas de ac-
tualidade, pasando pola nostalxia 
de recordos da infancia e da moci-
dade no mundo rural da Terra de 
Melide».

Tamén ocupan un lugar pri-
vilexiado algúns poemas sobre 
a fraxilidade humana, o paso 
do tempo, o erotismo, a vida e a 
morte.
«A idea da morte—destaca— é 

tan forte que se lle dedican ao 
asunto, entre outros, o propio tí-
tulo do libro e, asemade, os tres 
primeiros poemas, ‘Posta de sol’, 
‘Dar contas’ e ‘Caligramas de mor-

te e vida’, en concreto».
Inclúe así mesmo este traballo 

un longo poema sobre os 17 anos 
que Manuel Silva pasou en Lugo, 
—vinculados estes textos escritos 
ao seminario e ao chamado entón 
Instituto Masculino—, e que, se-
gundo confesa, marcaron decisi-
vamente o rumbo da súa vida.

FRAXILIDADE HUMANA. Algúns 
poemas tamén se ocupan da 
fraxilidade humana, da envexa, 
da avaricia, do paso do tempo, da 
corrupción, do soños e dos pesade-
los, así como dos traballos, penas 
e ledicias dos labradores nas aldeas 
galegas aló polos anos cincuenta.

Recolle este volume, igualmen-
te, outros dous poemas nos que o 
creador lle canta ás belezas e aos 
encantos da Coruña.

Manuel Silva (Moldes-Melide, 
1943) é licenciado en Ciencias 
da Información e diplomado en 
Filosofía e Teoloxía. Foi delegado 
da Axencia Efe no País Vasco e 
Navarra, así como redactor xefe 
e subdirector do departamento de 
Nacional e director de Gráfica e de 
Reportaxes.

É autor, entre outros traballos, 
do ensaio ‘Área de descanso’ e 
dos poemarios ‘Viaxe a Catarses’, 
‘Haikus con Silvas’,‘Haikus de acá 
e de acolá’ e‘Carpe diem’. 

Un grupo de 
espectadores 
interrompe a 
zarzuela de Paco 
León en Madrid

CONCHA BARRIGÓS
MADRID. Miguel del Arco es-
trenou o 20 de maio na Zar-
zuela‘¡Cómo está Madriz!’, un 
musical con Paco León como 
«pegamento» que, desde en-
tón, provoca que uns «50 es-
pectadores», do milleiro que 
o enchen cada día, reclamen. 
Ata o mércores á noite, cando, 
ademais, «unos energúme-
nos» rebentaron a función.
«Acepto la disensión, la dis-

crepancia y, no hace falta de-
cirlo, la libertad de expresión, 
pero lo de anoche [polo mér-
cores] fue otra cosa: una falta 
de respeto absoluta a los usos 
democráticos», asegurou.

A obra, que fusiona dúas 
zarzuelas e que fai crítica social 
e política moi relacionada coa 
actualidade española, inclúe, 
por exemplo, a xota de ‘Los 
Ratas’, á vez que se proxectan 
fotografías de Luis Bárcenas o 
Miguel Bernad.

Del Arco estaba o mércores 
fóra de Madrid, pero a com-
pañía contoulle que nun intre 
no que no escenario non acon-
tecía nada con «excesiva con-
troversia», un grupo de doce 
persoas que ocupaba a mesma 
ringleira no patio de bustacas 
empezou a berrar e a insultar 
os actores «con el propósito 
claro de reventar la función y 
que se parara».

Outro sector do público 
afeoulles entón aos alporiza-
dores o seu comportamento, 
pero «lejos de calmarse, se cre-
cieron y, entonces, Paco León 
desde el escenario explicó que 
así no podían continuar y les 
pidió que se marchasen».

Os discrepantes liscaron, 
non sen antes «pegarse unos 
cuantos agarrones entre 
ellos». Tras un par de minutos 
de «recolocación», a función 
puido seguir e rematou«en un 
delirio» de baile e aplausos.

O director cre que o que su-
cedeu non ten «nada que ver»
con que entre os espectadores 
estivese a alcaldesa de Madrid, 
Manuela Carmena. «Requeri-
ría una planificación que no 
veo posible», dixo.
«Entiendo que a alguien 

no le guste, que no sea lo que 
se esperaba, pero cuando eso 
sucede uno se levanta y se va, 
abuchea al final o plantea una 
reclamación, pero eso de pre-
tender que porque a uno no le 
gusta algo debe dejar de repre-
sentarse inmediatamente es 
inaceptable», recalca.

▶Unha ducia de persoas 
rebentou o mércores a 
montaxe ‘¡Cómo está 
Madriz!’, que xunta musical 
e crítica da actualidade

